
ᓇᐃᓈᖅᓯᒪᔪᖅ 

ᒪᑐᓯᔾᔪᑎᒋᓪᓗᒍ ᐅᓂᒃᑳᓕᐊᖅ – ᐃᖃᓗᒃᑑᑦᑎᐊᑉ ᒥᕝᕕᐊᓂ ᐃᑯᐊᓪᓚᒃᑐᓕᕆᓂᕐᒧᑦ ᐃᓕᓐᓂᐊᕕᐅᓲᖅ, 

ᑭᓪᓕᓂᖅ, ᓄᓇᕗᑦ 

 

ᑎᓚᓐ ᖃᐅᔨᒪᔪᕐᔪᐊᑦ ᓕᒥᑎᑦᑯᑦ (Dillon) ᑳᓐᑐᓛᒃᑖᖅᑎᑕᐅᓚᐅᖅᐳᑦ ᓴᓇᔪᓕᕆᔨᒃᑯᑦ ᑲᓇᑕᒥ (PWGSC) 

ᓇᐅᑦᑎᖅᓱᖅᑕᖃᖁᔭᐅᓪᓗᑎᒃ ᐃᑯᐊᓪᓚᒃᑐᓕᕆᓂᕐᒧᑦ ᐃᓕᓐᓂᐊᕕᐅᓲᕐᒥᒃ (FTA) ᓴᓗᒻᒪᖅᓴᐃᓂᕆᔭᐅᔪᑦ 

ᐃᖃᓗᒃᑑᑦᑎᐊᑉ ᒥᕝᕕᐊᓂ, ᑭᓪᓕᓂᖅ, ᓄᓇᕗᒻᒥ.   

 

ᓄᓇᒥᒃ ᓴᓗᒻᒪᖅᑕᖅᑕᖃᕐᓂᖅ ᑐᕌᒐᕆᔭᖃᓚᐅᖅᐳᖅ ᐃᖃᓗᒃᑑᑦᑎᐊᑉ ᒥᕝᕕᐊᓂ ᐃᑯᐊᓪᓚᒃᑐᓕᕆᓂᕐᒧᑦ 

ᐃᓕᓐᓂᐊᕕᐅᓲᕐᒥ ᓴᓇᔭᖃᕆᐊᒃᓴᖅ ᓄᓇᒥᒃ ᓴᓗᒻᒪᖅᓴᐃᔾᔪᑎᒥᒃ (LTU) ᒥᕝᕕᐅᑉ ᓄᓇᖓᓂ, ᐊᒻᒪ 

ᐅᖅᓱᕐᒧᑦ ᐃᔅᓴᒃᑎᖅᓯᒪᔪᖅ ᓄᓇ ᐲᔭᓚᐅᕐᓗᒍ ᐋᓪᓗᒍᓗ ᓴᓇᔭᐅᕋᑖᖅᑐᒧᑦ ᓄᓇᒥᒃ ᓴᓗᒻᒪᖅᓴᐃᔾᔪᑎᒧᑦ.   

 

ᐊᕐᕌᒎᖕᓄᑦ ᒪᕐᕉᖕᓄᑦ ᓴᓗᒻᒪᖅᓴᐃᓂᖅᑕᖃᓚᐅᖅᐳᖅ, 2014ᒥ ᐊᒻᒪ 2015ᒥ.  

ᑕᕝᕙᓂᓯᐅᕐᓂᖃᒻᒪᕆᓚᐅᖅᐳᑦ ᔪᓚᐃ 29ᒥᑦ ᐊᒃᑑᐸ 4, 2014ᒧᑦ ᐊᒻᒪ ᔪᓚᐃ 14ᒥᑦ ᓯᑎᐱᕆ 2, 

2015ᒧᑦ. 

  

2015ᒥ ᓄᓇᒥᒃ ᓴᓗᒻᒪᖅᓴᖅᑕᖃᕐᓂᖅ ᐱᓕᕆᐊᖑᑎᓪᓗᒍ, ᐅᓄᖅᑐᓂᒃ ᐃᔾᔪᕐᒥᒃ ᐊᒻᒪ ᐃᒪᕐᒥᒃ 

ᕿᒥᕐᕈᓇᒐᒃᓵᖅᓯᓚᐅᖅᐳᑦ ᖃᐅᔨᔭᖃᕋᓱᒧᑦ perfluorinatedᓯᒪᔪᓂᒃ ᐃᓚᐅᕈᑎᑕᖃᕐᒪᖔᑦ (PFCs) 

ᐱᓗᐊᖅᑐᒥ, perfluorooctane sulfonateᓂᒃ (PFOS) ᐊᒻᒪ perfluorooctanoic ᐆᑕᕐᓇᖅᑐᓂᒃ 

(PFOA) ᓇᓗᓇᐃᖅᑕᐅᓂᖓᓄᑦ ᒫᓐᓇᐅᔪᖅ ᖃᓄᐃᓕᖓᓂᖓᓂᒃ ᐱᔾᔪᑎᒋᓪᓗᒍ ᓯᕗᓪᓕᕐᒥ 

ᓇᓗᓇᐃᖅᑕᐅᓚᐅᖅᑐᑦ ᓱᕈᕐᓇᖅᑐᑦ ᐃᓱᒫᓗᖕᓇᑐᐃᓐᓇᕆᐊᖃᖅᑐᑦ ᐃᓚᒋᔭᐅᓪᓗᑎᒃ FTAᒧᑦ ᐊᒻᒪᓗ 

ᑐᑭᓯᕚᓪᓕᕐᓂᕐᒧᑦ ᖃᓄᐃᓕᖓᑐᐃᓐᓇᕆᐊᖃᕐᓂᕐᒧᑦ ᐅᓯᓂᕐᒧᓪᓗ ᐃᓱᒪᒃᓴᖅᓯᐅᕈᑕᐅᔭᕆᐊᓕᖕᓂᒃ 

ᐃᑲᔪᖅᓱᖅᑕᐅᓂᖏᓐᓄᑦ ᓯᕗᓂᒃᓴᒥᒃ ᓇᓗᓇᐃᔭᐃᓂᕐᒧᑦ ᐊᕙᑎᒧᑦ ᐊᑦᑕᕐᓇᕈᓐᓇᖅᑐᑦ ᑕᐃᒪᐅᓂᖏᓐᓄᑦ.   

 

2014ᖑᑎᓪᓗᒍ, ᐃᔾᔫᑉ ᐃᔅᓴᒃᓯᒪᓂᕆᔭᖓᓄᑦ ᓄᓇᒥᒃ ᓴᓗᒻᒪᖅᓴᐃᔾᔪᑎᒥ ᐃᓱᒪᓕᐅᕆᔾᔪᑎᒋᔭᐅᓕᓚᐅᖅᐳᖅ 

ᐊᖏᔫᑕᐅᓂᖅᓴᓂᑦ ᑐᙵᕕᓕᖅᓱᐃᖅᑳᓚᐅᕈᒪᓂᕐᒥᒃ ᐊᖏᓂᓕᖕᓂᒃ R ᓄᓇᒥᒃ 

ᓴᓗᒻᒪᖅᓴᐃᔾᔪᑎᒃᓴᐅᓂᐊᖅᑐᒧᑦ.  0.3 ᒦᑕᓂᒃ (ᐸᓗᒃ) ᐃᔾᔪᓂᓕᖕᒥᒃ ᓄᓇᐅᑉ ᖄᖓᓄᐊᖅᑎᕆᓪᓗᑎᒃ 

ᑐᙵᕕᒃᓴᐅᓂᐊᖅᑐᒥᒃ.  ᐃᖏᕐᕋᔭᕋᕐᕕᐅᕙᖕᓂᖅᓴᒥ, ᑐᙵᕕᒋᔭᖅ ᐃᔾᔪᓂᖅᓴᐅᑎᑕᐅᓚᐅᖅᐳᖅ 0.6 

ᒦᑕᓄᑦ.  ᑲᑎᖦᖢᒋᑦ, 9350 m3 ᑐᙵᕕᒋᑎᑕᖅ ᐊᒻᒪ ᓯᖃᓕᓯᒪᓪᓗᒍ ᑐᐊᐸᓕᐊᕆᔭᖅ ᐊᑐᖅᑕᐅᓚᐅᖅᐳᖅ 

ᓄᓇᒥᒃ ᓴᓗᒻᒪᖅᓴᐃᕕᒃᓴᒧᑦ ᑐᙵᕕᐅᓂᐊᕐᒪᑦ.  

 

ᐊᓯᔾᔨᖅᑕᐅᒃᑲᓐᓂᓕᓚᐅᕆᕗᖅ ᐋᖅᑭᐅᒪᓂᒃᓴᕆᔭᖓ ᐊᑐᖅᓯᓇᓱᖕᓂᒃᑯᑦ ᓄᓇᐅᑉ ᐃᓕᖅᑯᓯᑐᖃᕆᔭᖓᓂᒃ 

ᐊᑐᖅᓯᓇᓱᖕᓂᒃᑯᑦ ᓄᓇᒥᒃ ᓴᓗᒻᒪᖅᓴᐃᕝᕕᓕᐅᕐᓂᐊᕐᓗᑎᒃ. ᓄᓇᒥᒃ ᓴᓗᒻᒪᖅᓴᐃᕝᕕᐅᓂᐊᖅᑑᑉ 

ᕿᑎᓪᓗᐊᕆᓂᐊᖅᑖ ᓄᓇᙳᐊᓕᕆᓂᒃᑯᑦ ᖃᐅᔨᔭᐅᓂᕆᔭᑎᒍᑦ ᖁᕝᕙᓯᓛᖑᓂᖓᓄᑦ.  ᑕᕝᕙᙵᑦ 

ᖁᕝᕙᓯᓛᖑᓂᐅᔪᒥᑦ ᒪᕐᕉᖕᓂᑦ ᓯᕕᖓᓂᓕᐅᓚᐅᖅᐳᑦ ᑲᑎᖅᓱᐃᔪᓐᓇᖁᓪᓗᒋᑦ ᐃᒪᕐᒥᒃ ᒪᕐᕉᖕᓄᑦ 

ᐃᒪᕐᓗᖃᐅᓯᕝᕕᓕᐊᖑᔫᖕᓄᑦ. ᓯᕗᓪᓕᕐᒥ ᐃᓱᒪᒋᔭᐅᓚᐅᕋᓗᐊᖅᖢᓂ ᐊᑕᐅᓰᓐᓇᕐᒥᒃ 

ᐃᒪᕐᓗᖃᐅᓯᕝᕕᒃᑕᖃᕋᔭᕆᐊᒃᓴᖓᓂᒃ ᓈᕆᓯᒪᔪᒥᒃ ᓄᓇᒥᒃ ᓴᓗᒻᒪᖅᓴᐃᕝᕕᐅᑉ ᑐᑭᓕᒫᖓᓂᒃ ᐃᒪᕐᒧᑦ 

ᑲᑎᖅᓱᐃᕝᕕᐅᓇᔭᖅᑐᒥᒃ.  2014ᖑᑎᓪᓗᒍ, ᐊᑕᐅᓯᑐᐊᕐᒥᒃ ᐃᒪᕐᓗᖃᐅᓯᕝᕕᖕᒥᒃ ᐋᖅᑭᒃᓯᓚᐅᖅᐳᖅ ᓄᓇᒥᒃ 

ᓴᓗᒻᒪᖅᓴᐃᕝᕕᐅᑉ ᐅᐊᖕᓇᖅᐸᓯᐊᑕ ᐅᐊᓕᓂᖓᓃᓐᓂᖅᓴᒧᖅ ᑎᕆᖅᑯᕐᒧᑦ. 

 



ᐅᓄᖅᑐᑲᓪᓚᐃᑦ ᓯᖓᖅᑎᖅᓯᒪᔪᑦ ᖃᑦᑕᐅᔭᐃᑦ ᐊᒻᒪ ᓴᕕᕋᔭᐅᓪᓗᑎᒃ ᐅᓚᒥᖅᑐᑦ ᓴᖅᑭᑕᐅᓚᐅᖅᐳᑦ ᓄᓇᒥᒃ 

ᓴᓗᒻᒪᖅᓴᐃᕝᕕᐅᑉ ᓂᒋᖅᐸᓯᐊᓂ ᐋᖅᑭᒃᑕᐅᕐᖓᓚᐅᖅᑐᒥ. ᑕᒪᒃᑯᓂᖓ ᓇᓂᓯᓂᖅ 

ᖃᐅᔨᓴᕐᓂᖃᕈᑕᐅᓯᑳᓪᓚᓚᐅᖅᐳᖅ ᖃᓄᑎᒋ ᓴᐅᓯᒪᔪᓂᒃ ᖃᑦᑕᐅᔭᖅᑕᖃᕐᒪᖔᖅ.  ᖃᑦᑕᐅᔭᑦ ᓴᐅᓯᒪᔭᑦ 

ᖃᐅᔨᓴᖅᑕᐅᓂᖓᒍᑦ ᖃᐅᔨᔭᖃᓚᐅᖅᐳᑦ ᐊᕙᑖ ᐅᖅᓱᐊᓗᕈᔪᐃᓐᓇᐅᓂᖓᓂᒃ.  

ᓴᓗᒻᒪᖅᓴᐃᓂᖅᑕᖃᓕᓚᐅᖅᐳᖅ ᖃᑦᑕᐅᔭᕕᓃᑦ ᓴᕕᕋᔭᐃᓪᓗ ᐅᓚᒥᖅᑐᑦ ᐲᔭᖅᑕᐅᓪᓗᑎᒃ ᐊᒻᒪ ᓄᓇ 

ᐃᔅᓴᒃᓯᒪᔪᖅ.  ᐃᒪᖅ ᑕᒪᐅᖓ ᑲᑎᖅᓱᖅᑐᖅ ᐲᔭᖅᑕᐅᖃᓯᐅᔾᔭᐅᓚᐅᕆᕗᖅ, ᓴᓗᒻᒪᖅᓴᖅᑕᐅᓪᓗᓂ 

ᑯᕕᔭᐅᓪᓗᓂᓗ (1,250 ᓖᑕᐸᓗᐃᑦ). ᐲᔭᐃᓂᒃᑯᑦ 20 ᑕᓐᐸᓗᖕᓂᒃ ᐅᖁᒪᐃᓐᓂᓕᖕᓂᒃ ᖃᑦᑕᐅᔭᐃᑦ ᐊᒻᒪ 

ᓴᕕᕋᔭᐃᑦ ᐅᓚᒥᖅᑐᖅ ᐊᒻᒪ ᐊᒃᑎᒋᓂᖃᖅᑐᒥᒃ 560 m3 ᓄᓇᒥᒃ ᐲᖅᓯᓚᐅᖅᐳᑦ.  ᓄᓇ ᐃᔅᓴᒃᑎᖅᓯᒪᔪᖅ 

ᓄᓇᒥᒃ ᓴᓗᒻᒪᖅᓴᐃᕕᖕᒧᐊᖅᑕᐅᓚᐅᖅᐳᖅ ᓴᓇᔭᐅᓂᑰᔪᒥᒃ 2013ᖑᑎᓪᓗᒍ ᒥᕝᕕᐅᑉ ᓴᓂᐊᑕ ᐃᔅᓴᒃᓯᒪᔪᖅ 

ᓄᓇᒧᑦ ᑐᕌᖓᔪᒧᑦ.  ᖃᐅᔨᓴᕐᕕᖕᒥ ᖃᐅᔨᓴᖅᑕᐅᓂᒃᑯᑦ ᓄᓇ ᐃᔅᓴᒃᑎᖅᓯᒪᔪᖅ ᖃᑦᑕᐅᔭᕕᓂᕐᓂᙶᖅᑐᒥ 

ᐃᓱᒫᓘᑎᒋᓇᓪᓗᐊᖅᑐᒨᖓᓚᐅᙱᓚᖅ ᓴᓗᒻᒪᖅᓴᖅᑕᐅᔪᓐᓇᕋᔭᕆᐊᒃᓴᖓ, ᑭᓯᐊᓂ ᐊᑕᐅᓯᖅ 

ᓂᒋᖅᐸᓯᐊᓂᙶᖅᑐᖅ (ᖁᕝᕙᓯᓗᐊᕐᓂᖃᓚᐅᖅᐳᖅ ᐃᓚᖓ 1ᒧᑦ ᐱᑕᖃᕆᐊᓖᑦ). 

 

ᓄᓇᒥᒃ ᓴᓗᒻᒪᖅᓴᐃᕕᒃ ᓈᒻᒪᓈᖅᖢᒍ ᓴᓇᔭᐅᓚᐅᖅᑑᒐᓗᐊᖅ 2014ᒥ ᑭᓯᐊᓂ ᐃᓚᔭᐅᔭᕆᐊᖃᓚᐅᕐᒪᑦ 

ᑭᒡᓕᒋᑎᓐᓇᔭᖅᑕᒥᒃ ᐊᒻᒪ ᐊᓯᐊᓂᒃ ᐃᒪᕐᓗᖃᐅᓯᕝᕕᐅᓇᔭᖅᑐᒥᒃ.  ᐅᖅᓱᐊᓗᖕᒧᑦ ᐃᔅᓴᒃᓯᒪᔪᖅ ᓄᓇ 

ᐃᑯᐊᓪᓚᒃᑐᓕᕆᓂᕐᒧᑦ ᐃᓕᓐᓂᐊᕕᐅᓲᕐᒥᙶᖅᑐᖅ ᐅᑎᖅᑎᐅᕋᖅᑕᐅᓚᐅᙱᓚᖅ.  ᑕᒫᓂ ᐱᓕᕆᐊᕆᔭᑦ 

ᓄᖅᑲᖅᑎᑕᐅᑲᐃᓐᓇᓕᓚᐅᕐᒪᑦ ᐅᑭᐅᖅᐸᓪᓕᐊᓕᕐᓂᖓᓄᑦ.   

 

ᐱᓕᕆᐊᕆᔭᖅ ᑲᔪᓯᒃᑲᓐᓂᓕᓚᐅᕆᕗᖅ 2015ᒥ ᐃᖅᑲᓇᐃᖅᓯᓚᐅᖅᖢᑎᒃ ᐃᑯᐊᓪᓚᒃᑐᓕᕆᓂᕐᒧᑦ 

ᐃᓕᓐᓂᐊᕕᐅᓲᕐᒥ ᓄᓇᒥᒃ ᓴᓗᒻᒪᖅᓴᐃᕝᕕᖕᒥᒃ ᐊᒻᒪ ᐲᔭᐃᓂᕐᒥᒃ ᓅᑎᕆᓂᕐᒥᒡᓗ ᐅᖅᓱᕐᒧᑦ ᐃᔅᓴᒃᓯᒪᔪᖅ 

ᓄᓇᒥᒃ ᓴᓗᒻᒪᖅᓴᐃᕕᖕᒧᑦ ᐊᒻᒪ ᐃᓗᓪᓕᖅᓱᒃᑲᓐᓂᖅᖢᒍ ᐃᑯᐊᓪᓚᒃᑐᓕᕆᓂᕐᒧᑦ ᐃᓕᓐᓂᐊᕕᐅᓲᖅ.  

ᐱᓕᕆᕙᓪᓕᐊᓕᕋᒥᒃ ᐃᒪᐃᔭᖅᑕᐅᔭᕆᐊᖃᓚᐅᖅᐳᖅ ᓄᓇᒥᒃ ᓴᓗᒻᒪᖅᓴᐃᕝᕕᒃ 

ᑭᒡᓕᓕᖅᓲᑎᒋᓂᐊᖅᑕᒥᙶᖅᑎᕆᓂᒃᑯᑦLTU.  ᑲᑎᖦᖢᒍ, 750 m3ᐸᓗᒃ ᐃᒪᖅ ᑲᑎᖅᓱᓚᐅᖅᐳᖅ of 

ᐃᑯᐊᓪᓚᒃᑐᓕᕆᓂᕐᒧᑦ ᐃᓕᓐᓂᐊᕕᐅᓲᕐᒥ ᐅᑭᐅᒃᑯᑦ ᐊᐱᓂᑯᒥᑦ ᒥᓪᓗᐊᖅᑕᐅᔭᕆᐊᖃᖅᖢᓂ ᓄᓇᐃᓐᓇᕐᒧᑦ.  

 

2015ᖑᑎᓪᓗᒍ, 2,332.5 m3ᓂᒃ ᑭᒡᓕᓕᐅᕆᔾᔪᑎᒥᒃ ᐃᓕᔭᐅᔪᖃᓚᐅᖅᐳᖅ ᓇᕿᑎᖅᑕᐅᓪᓗᓂᓗ ᑲᑎᖦᖢᒍ 

4,746.5 m3ᓂᒃ ᑭᒡᓕᓕᐅᕆᔾᔪᑎᒥᒃ ᐊᑐᖅᑕᐅᔪᖃᓚᐅᖅᐳᖅ ᓄᓇᒥᒃ ᓴᓗᒻᒪᖅᓴᐃᔾᔪᑎᒥ (2,414 m3 ᓂᒃ 

ᑭᒡᓕᓕᐅᕆᔾᔪᑎᒥᒃ ᐃᓕᔭᐅᔪᖃᓚᐅᖅᐳᖅ 2014ᒥ).  ᓄᓇᒥᒃ ᓴᓗᒻᒪᖅᓴᐃᔾᔪᑎ ᓴᓇᔭᐅᒐᒥ 

ᐊᒃᑎᒋᓂᖃᐸᓗᒃᐳᖅ  67 ᒦᑕᑦ ᓴᓂᒧᑦ 240 ᒦᑕᑦ ᑐᑭᒧᑦ.  

 

ᐃᑯᐊᓪᓚᒃᑐᓕᕆᓂᕐᒧᑦ ᐃᓕᓐᓂᐊᕕᐅᓲᕐᒥ ᓄᓇᐃᔭᐃᓂᖅ ᐱᒋᐊᖅᑕᐅᓚᐅᖅᐳᖅ ᐋᒐᒡᑦ 14ᒥ ᐊᒻᒪ 

ᐃᖅᑲᓇᐃᖅᑕᐅᓪᓗᓂ ᐋᒐᒡᑦ 20, 2015ᒥ.  ᐃᓗᒻᒧᒃᑎᒋᓂᕆᔭᖅ ᓄᓇᒥᒃ ᐲᔭᐃᓂᖅ ᑎᑭᐅᑎᓚᐅᖅᐳᖅ 

ᕿᑯᒪᓂᕐᒧᑦ ᐃᓗᑐᑎᒋᓂᖃᖅᖢᑎᒃ 1.7ᒥᑦ 2ᒧᑦ mbgs.  ᓇᓗᓇᐃᖅᓯᔾᔪᑕᐅᔪᑦ ᓄᓇᒥᒃ ᖃᐅᔨᓴᕈᑕᐅᔪᒃᓴᑦ 

ᐱᔭᐅᓚᐅᖅᐳᑦ ᐃᑎᖅᓴᓕᐊᖑᔫᑉ ᓴᓂᕌᓂᑦ ᐊᑖᓂᓪᓗ ᐱᑕᖃᕐᒪᖔᑦ ᒪᑯᓂᖓ benzene, toluene, 

ethylbenzene, ᐊᒻᒪᓗ xylenes (BTEX), PHCᑦ ᐃᓚᖓ 1ᒥᑦ 4ᒧᑦ (F1 – F4) ᐊᒻᒪᓗ ᑯᓯᖅᓯᐊᖅ 

(ᑎᓴᒪᓂᒃ ᓄᓇᒥᒃ ᖃᐅᔨᓴᒐᒃᓴᖅᑖᖑᓯᒪᔪᓂᑦ).  ᐊᑐᖅᖢᒋᑦ ᖃᐅᔨᓴᕐᕕᖕᒥ ᖃᐅᔨᔭᑦ ᓄᓇᒥᒃ 

ᖃᐅᔨᓴᒐᒃᓴᖅᑖᖑᔪᓂᑦ, ᓄᓇᒥᑦ ᐲᔭᖅᑕᑦ ᐅᖅᓱᖃᓚᐅᖅᐳᑦ ᐃᓱᒫᓘᑎᒋᓐᓇᖅᑐᑦ ᑎᑭᐅᒪᑦᑎᖕᒪᑕ 

ᑐᖔᓃᒻᒪᑕᓘᓐᓃᑦ ᓄᓇᐅᑉ ᓴᓗᒻᒪᖅᓴᖅᑕᐅᔪᓐᓇᕐᓂᕆᔭᖓᓄᑦ. 

 

ᑲᑎᓗᒃᑖᖅᖢᒋᑦ 4,262 m3 ᐊᒃᑎᒋᔪᒥᒃ ᓱᕈᖅᓯᒪᔪᒥᒃ ᐃᔾᔪᕐᒥᒃ ᐃᑯᐊᓪᓚᒃᑐᓕᕆᓂᕐᒧᑦ ᐃᓕᓐᓂᐊᕕᐅᓲᒥᑦ 

ᐲᔭᐃᓂᕐᒥᑦ LTUᓕᐊᕈᔾᔭᐅᔪᖃᓚᐅᖅᐳᖅ ᓴᓗᒻᒪᖅᓴᖅᑕᐅᓂᐊᕐᒪᑦ.  ᐊᒻᒪ ᓱᓕ, 11ᓂᒃ 

ᐃᑎᖅᓴᓕᐊᖑᔪᖅᑕᖃᓚᐅᖅᐳᖅ ᓇᐅᑦᑎᖅᓲᑕᐅᓂᐊᖅᑐᓂᒃ ᐃᑯᐊᓪᓚᒃᑐᓕᕆᓂᕐᒧᑦ ᐃᓕᓐᓂᐊᕕᐅᓲᕐᒥᒃ 



ᐊᒻᒪ ᓄᓇᒥᒃ ᓴᓗᒻᒪᖅᓴᐃᔾᔪᑎᒥᒃ. ᐱᓇᓱᐊᖅᑕᕆᔭᑦ ᐊᓂᒍᖅᑎᓚᐅᖅᐳᑦ ᐊᕐᕌᒎᖕᓄᑦ ᒪᕐᕉᖕᓄᑦ, 2014ᒥ 

ᐊᒻᒪ 2015ᒥ. 

 

ᕿᒥᕐᕈᔭᖃᕐᓂᒃᑯᑦ ᖃᐅᔨᓴᖅᑕᐅᕝᕕᖕᒥ ᖃᐅᔨᔭᐅᔪᓂᒃ PFCᓂᒃ ᕿᓂᕐᓂᒃᑯᑦ ᓴᖅᑭᑎᑦᑎᓚᐅᖅᐳᖅ ᒪᕐᕉᒃ 

ᐃᔾᔪᕐᒥᙶᖅᑑᒃ ᖄᖐᓯᒪᓂᖃᓚᐅᕆᐊᒃᓴᖏᓐᓂᒃ ᓴᐳᑎᔭᐅᓯᒪᔪᓐᓇᕐᓂᖏᓐᓂᒃ ᐃᒪᕐᒥᐅᑕᐃᑦ.  ᑕᒪᒃᑯᐊ 

ᐃᓱᒪᓇᖅᑎᑦᑎᓯᒪᕗᑦ PFOS ᓅᓚᐅᕆᐊᒃᓴᖏᓐᓂᒃ ᓄᓇᒃᑯᑦ ᐊᐅᒃᐸᓪᓕᐊᓕᕌᖓᓪᓗ ᐃᒪᐅᑉ ᑰᒐᕐᓂᖓᒍᑦ 

ᐱᑕᖃᕐᓂᖏᓐᓄᑦ ᐅᖅᓱᕐᒥᒑᖅᑐᑦ.  ᐃᑯᐊᓪᓚᒃᑐᓕᕆᓂᕐᒧᑦ ᐃᓕᓐᓂᐊᕕᐅᓲᑉ ᓴᓗᒻᒪᖅᓴᖅᑕᐅᓂᖓᒍᑦ 

ᐅᖅᓱᖃᖅᑐᖅ ᐊᒻᒪ PFCᖃᖅᑐᖅ ᐲᔭᖅᑕᐅᓚᐅᖅᐳᖅ ᐃᑯᐊᓪᓚᒃᑐᓕᕆᓂᕐᒧᑦ ᐃᓕᓐᓂᐊᕕᐅᓲᕐᒥᑦ 

ᐅᓗᕆᐊᓇᖅᑐᒥᓐᓂᕆᔭᐅᓇᔭᖅᑐᖅ ᑰᒐᕐᕕᐅᓂᕆᔭᕐᒥᐅᑦᑕᓄᑦ ᐃᓕᒪᓇᕈᓐᓃᖅᑎᑕᐅᓪᓗᓂ. 

 

_____________________________________________________________________________________ 

 

ᓇᐃᓈᖅᓯᒪᔪᖅ 

2015 ᒥᕝᕕᐅᑉ ᓯᓈ ᐊᒻᒪ ᓄᓇᒥᒃ ᓴᓗᒻᒪᖅᓴᐃᔾᔪᑎ  ᐃᔾᔪᕐᒥᒃ ᒥᐊᓂᕆᔭᖃᕐᓂᕐᒧᑦ ᐅᓂᒃᑳᓕᐊᖅ 

ᐃᖃᓗᒃᑑᑦᑎᐊᑉ ᒥᕝᕕᐊ, ᑭᓪᓕᓂᖅ, ᓄᓇᕗᑦ 

 

ᑎᓚᓐ ᖃᐅᔨᒪᔪᕐᔪᐊᑦ ᓕᒥᑎᑦᑯᑦ (Dillon) ᐃᖅᑲᓇᐃᖅᓯᓚᐅᖅᐳᑦ ᐃᒪᕐᒥᒃ ᐃᔾᔪᕐᒥᒡᓗ ᒥᐊᓂᕆᔭᖃᕐᓂᕐᒥᒃ 

ᐊᒻᒪ ᕿᒥᕐᕈᓇᒐᒃᓴᖅᓯᓂᕐᒥᒃ ᐃᖃᓗᒃᑑᑦᑎᐊᑉ ᒥᕝᕕᐊᓂ, ᑭᓪᓕᓂᖅ, ᓄᓇᕗᒻᒥ.  ᐃᒪᕐᒥᒃ ᒥᐊᓂᕆᔭᖃᕐᓂᕐᒧᑦ 

ᐃᓕᐅᕈᓯᕐᓂᒃ ᐱᓕᕆᐊᖃᓚᐅᖅᐳᑦ ᔪᓚᐃ 25, 26, ᐊᒻᒪ 27, 2015ᒥ.  ᐃᔾᔪᕐᒥᑦ 

ᕿᒥᕐᕈᓇᒐᒃᓴᖅᓯᓚᐅᖅᐳᑦ ᒥᕝᕕᐅᑉ ᓯᓈᓂᑦ.  ᓄᓇᒥᒃ ᓴᓗᒻᒪᖅᓴᐃᔾᔪᑎᑦ (LTU) ᐱᔭᐅᕋᓚᐅᖅᐳᑦ ᐋᒐᔅᑦ 

24, 2015ᒥ.  ᒥᕝᕕᖕᒥ ᐃᒪᐃᑦ ᑲᑎᖅᓱᕐᓂᑯᑦ ᒥᐊᓂᕆᔭᐅᓚᐅᖅᐳᑦ ᐊᒻᒪ ᕿᒥᕐᕈᓇᒐᒃᓴᖅᑖᕆᔭᑦ ᒥᕝᕕᐅᑉ 

ᓯᓈᓂᙶᖅᓯᒪᕗᑦ ᐊᒻᒪ ᖃᓂᒋᔮᓃᙶᖅᑐᑦ ᓄᓇᒥᒃ ᓴᓗᒻᒪᖅᓴᐃᔾᔪᑎᓂᑦ ᐃᔾᔪᖅ 

ᖃᐅᔨᓴᒐᒃᓴᖅᑖᕆᓂᐊᕐᓗᒍ.   

 

ᖃᐅᔨᓴᒐᒃᓴᖅᑖᖑᓯᒪᔪᑦ ᕿᒥᕐᕈᓇᒃᑕᐅᓂᖏᑎᒍᑦ ᐃᓱᒫᓗᑎᒃᓴᖃᖅᑐᖃᕐᓇᙱᓚᖅ.  

ᓇᓗᓇᐃᕈᑎᑕᖃᓚᐅᙱᓚᖅ ᐃᓗᐹᕈᑦᑎᐅᑎᓯᒪᔪᖅ ᓄᓇᒥᒃ ᓴᓗᒻᒪᖅᓴᐃᕝᕕᒃ ᓱᕋᒻᒪᒃᓯᒪᓂᖃᕋᔭᕐᒪᖔᑦ.  

ᐃᒪᕐᒥᒃ ᕿᒥᕐᕈᓇᒐᒃᓴᖅᑖᖑᓚᐅᖅᑐᑦ ᒥᕝᕕᐅᑉ ᓯᓈᓂᑦ ᓴᖅᑭᑎᑦᑎᓚᐅᙱᓚᑦ ᐅᖅᓱᕈᔪᒃᑕᖃᕆᐊᒃᓴᖓᓂᒃ 

ᖃᐅᔨᔾᔪᑎᒋᔭᒃᓴᐅᓪᓗᓂ ᐃᔾᔪᖅ ᓴᓗᒻᒪᖅᑕᐅᑦᑎᐊᓚᐅᕐᓂᖓᓂᒃ 2013ᒥ.  

 

ᑭᑦᓄᓇᒃᑯᑦ, ᐃᖃᓗᒃᑑᑦᑎᐊᕐᒥ ᐱᓕᕆᐊᖃᖅᑎᐅᔪᑦ, ᑳᓐᑐᓛᒃᑖᖅᑎᑕᐅᓚᐅᖅᐳᑦ ᐃᔾᔪᕐᒥᒃ 

ᐋᖅᑭᒋᐊᖅᑎᑦᑎᓂᕐᒧᑦ.   

 

ᐃᖑᓚᖅᓯᔾᔪᑎᑦ ᓱᕋᒃᑎᑦᑕᐃᓕᒧᑦ ᐊᒻᒪ ᐊᑕᖐᑦᑎᐊᕐᓇᖅᑐᒥᒃ ᐱᓕᕆᐊᖃᕈᒪᒧᑦ, ᐊᖏᔫᑎᕐᔪᐊᑦ (ᓯᓕᖕᓂᖓ 

ᐊᖏᓂᖅᓴᐅᒃᐸᑦ 150 ᒥᓕᒦᑕᓂᑦ) ᓴᓂᕐᕙᒃᑕᐅᓚᐅᖅᐳᑦ.  ᓄᓇ ᐃᖑᓚᖅᑕᐅᓚᐅᖅᐳᖅ ᐊᒡᒐᒍᑎᒧᑦ 

ᑲᓕᑕᒧᑦ ᐃᓗᒻᒧᒃᑎᒋᓇᓱᒃᖢᑎᒃ 0.3 ᒦᑕᑦ ᐃᓗᒻᒧᓗᐊᖅᑕᐃᓕᒪᓪᓗᑎᒃ 0.45 ᒦᑕᑦ. 

ᐃᓗᒻᒧᓗᐊᖅᑕᐃᓕᒪᔾᔪᑎᖃᓚᐅᖅᐳᑦ ᐃᔅᓴᒃᑎᕇᒃᑯᑎᒋᔭᖅ ᓱᕋᒻᒪᒃᑕᐃᓕᒪᒧᑦ ᐃᖑᓚᖅᓯᓂᕐᒥᓂᒃ. 

 

ᐃᖑᓚᖅᑕᐅᒋᐊᙵᓚᐅᖅᐳᖅ ᓄᓇᒥᒃ ᓴᓗᒻᒪᖅᓴᐃᔾᔪᑎ ᐋᒐᔅᑦ 17ᒥ 18ᒥᓗ, 2015.  ᐋᒐᔅᑦ 18, 2015ᒥ, 

ᐱᕈᖅᑎᑦᑎᔾᔪᑎ, ᐃᓚᐅᖅᓯᒪᓂᖃᖅᑐᑦ ᑐᕆᐳᓪ 19 ᐊᒻᒪ ᔪᕇᐊ 46 ᐃᓕᐅᕋᖅᑕᐅᓚᐅᖅᐳᑦ 

ᐊᒃᑎᒋᓂᖃᖅᖢᑎᒃ 0.149 kg/m³ ᑐᕆᐳᓪᒥᒃ ᐊᒻᒪ 0.340 kg/m³ ᔪᕇᐊᒥᒃ, 

ᐱᕈᖅᑎᑦᑎᔾᔪᑎᓕᖅᓱᐃᔾᔪᑎᒥᒃ ᐊᑐᖅᖢᑎᒃ.  ᐱᕈᖅᑎᑦᑎᔾᔪᑎ ᐃᓕᐅᕋᖅᑕᐅᕌᓪᓚᓚᐅᖅᖢᓂ ᐃᔾᔪᕐᒧᑦ 

ᐃᖑᓚᖅᑕᐅᓕᓚᐅᖅᐳᖅ ᐋᒐᔅᑦ 18, 2015ᒥ.  ᓄᓇ ᐃᓗᒻᒧᐊᒃᑎᖅᑕᐅᓚᐅᖅᐳᖅ ᑭᒡᓕᖓᓂᑦ ᓄᓇᒥᒃ 



ᓴᓗᒻᒪᖅᓴᐃᔾᔪᑎᐅᑉ ᐊᒡᒐᒍᑎᒧᑦ ᐋᒐᔅᑦ 31, 2015ᖑᑎᓪᓗᒍ (ᐱᖁᔨᓂᖏᓐᓄᑦ ᓴᓇᔪᓕᕆᔨᒃᑯᑦ ᑲᓇᑕᒥ) 

ᑰᒐᕐᕕᒃᑕᖃᓕᕈᓐᓇᖁᓪᓗ 


